
Rezime/Abstract

Ciljevi istraživanja:Procjeniti potrebu za implementacijom palijativnog zbrinjavanja u Bosni i Hercegovini na osnovu
mišljenja medicinskih profesionalaca; Utvrditi odgovornost zdravstvenih ustanova i društvenih institucija za razvoj
palijativnog zbrinjavanja Bosni i Hercegovini; Ustanoviti barijere za implementaciju palijativnog zbrinjavanja u zdravstveni
sistem u Bosni i Hercegovini; Ustanoviti zastupljenost educiranosti medicinskih profesionalaca iz oblasti palijativnog
zbrinjavanja. Metodologija istraživanja: Istraživanje je sprovedeno putem online anonimne individualne ankete, kreirane u
programu Google Forms,na području cijele Bosne i Hercegovine. Upitnik je poslat na 200 e-mail adresa zdravstvenih
rofesionalaca u BiH koji su prihvatili učešće u istraživanju (po 80 u Federaciji Bosne i Hercegovinei Republici Srbskoj, te
40 u Distriktu Brčko). Ukupno 200 ispitanika prosječne životne starosti 38.23 ± 9.67 godina su validno popunili anketu, od
čega je 145 (73%) anketiranih bilo ženskog spola (prosječnestarosti 36.82 ± 9.08 godina) a 55 (28%) osoba muškog spola
(prosječne starosti 41.92 ± 10.27 godina)[Independent sample t-test; p = 0.0008].Za istraživanje je, uz dozvolu autora
(doc. dr. sc. Morana Brkljačić, dr. med.), korištenaprilagođena „Anketa za istraživanje stavova zdravstvenih djelatnika o
palijativnoj skrbi“ Katedre za društvene znanosti, Medicinskog fakulteta Sveučilišta u Rijeci. „Anketa za istraživanje
stavova zdravstvenih radnika o palijativnom zbrinjavanju“ koja je korištena u ovom istraživanju nalazi se uPrilogu ovog
rada.Istraživanje je provedenoprospektivno.Za grafičku obradu i prezentaciju dobivenih rezultata korištene su aplikacijeiz
Office paketa: Microsoft Power Point 2013, Microsoft Excel 2013 i Microsoft Word 2013. Numerički podaci su prikazani
putem mjera centralne tendence i odgovarajućih mjera disperzije, a statistička obrada podataka je rađena deskriptivnom
metodom uz izračunavanje srednje vrijednosti i standardne devijacije, te t-testaihi-kvadrata(χ2).Statistička analiza je
rađena sa intervalom pouzdanosti od 95%, a vrijednostiod p < 0.05 smatrane su signifikantnim. Rezultati: Prikazani su
odgovori ispitanika kroz tri grupe pitanja: Opće znanje o palijativnom zbrinjavanjusastoji se od 7 pitanja i odnosi se na
znanje ispitanika, njihovo lično iskustvo te njihovu informiranost vezano za pojam palijativnog zbrinjavanja i potrebu
njihovih pacijenata za usluge iz ove oblasti.Organizacija i društvo u palijativnom zbrinjavanjusastoji se od 7 pitanja koja se
odnose na znanje ispitanika o palijativnom zbrinjavanju, te o broju palijativnih pacijenata i vrsti dijagnozasa kojima se
ispitanici susreću u svomeradu.Edukacija sadrži 3 pitanja o potrebi provođenja edukacije o palijativnom zbrinjavanju,
dosadašnjim iskustvima ispitanika u oblasti palijativnog zbrinjavanja te potrebi da se edukacija o palijativnom zbrinjavanju
uvede u zdravstvene institucije.Rezultati su prikazani tekstualno, tabelarno i putem grafikona, a najznačajniji sustatistički
obrađeni.

